
Dali o fela pelo gore Ntate  
a tle gae mafelo a beke. 

Ba tla dira eng fa a goroga?

Labotlhano mongwe le mongwe 
morago ga sekolo, Daluxolo o ema 
ka matsogo a gagwe a ikaegile  
ka heke, a letile...



Ditsala tsa gagwe di nna di mmitsa gore 
a tle go tshameka kgwele ya dinao le 
bone mo lebaleng la kgwele ya dinao le 
le tletseng lerole le le fa thoko ga tsela 
mme o nna a gana.

Ke ka gonne mongwe yo o 
kgethegileng o etla … ka mafelo a 

beke mangwe le mangwe

Ntate o tla 
gae.



O gagamaletsa molala wa gagwe go leba 
kwa tseleng e kgolo, a letile ka tlhoafalo 
go bona nako ya fa VW Beetle e  
tshweu ya ga Ntate e tsena mo  
mmileng wa gagwe.



Fa e sena go retologa ka sekhutlo, Dali 
o tabogela kwa koloing gore a tle a 
kgweetse loeto lotlhe go ya gae ka  
koloi ya ga Ntate.

Ntate a goa ka boitumelo, 
fa a bula lebati.

“Dumela Dali 
mosimanyana 

wa me,”

“Palama!”



Fa Ntate a le mo gae, 
ena le Dali ba itumelela 
go nna mmogo ka 
metlha, 

go simolola ka dijo tsa 
bona tse ba di ratang tse di 
apeilweng ke Mme –

phaletšhe, 
boroso le 
moro.



Ka Lamatlhatso mo mosong, ba 
simolola letsatsi la bone ka go 

taboga mo boagisaneng.



Morago ga dijo tsa 
motshegare, Ntate o 

ruta Dali go tshameka 
motshameko wa dikarata.



Mo thapameng, Dali o rata go lebelela 
Ntate a tshasa ditlhako tsa gagwe pholitšhe 

fa a ntse a letsa molodi wa dipina tse a di 
ratang di tshameka mo seyalemoweng.



Sontaga ke letsatsi le le utlwisang 
botlhoko go gaisa otlhe fa ba 

tshwanetse go kgaogana ka gonne 
Ntate o tshwanetse go boela tirong.



Mme Dali ga a nne a hutsafetse ka 
lobaka lo loleele ka gonne o itse 

gore ka Labotlhano,

Ntate o tla gae.

